Հավելված 1
Հայաստանի Հանրապետության 
Գեղարքունիքի մարզի
Սևան համայնքի ավագանու՝ 
17.09.2025թ.  N78-Ա որոշման 


ՀԱՇՎԵՏՎՈՒԹՅՈՒՆ
Սևան համայնքի  2025 թվականի առաջին կիսամյակի  բյուջեի կատարողականի վերաբերյալ 

              Եկամուտներ

Սևան համայնքի 2025թվականի բյուջեի առաջին կիսամյակի եկամուտների /վարչական և ֆոնդային բյուջեները միասին/ պլանը կատարվել է 76.3 %-ով  /պլան` 1653102.5 հ․դրամ, փաստացի ՝ 1260517.1 հ․դրամ /, թերակատարումը կազմել է 392585.4 հազ.  դրամ։  
Վարչական բյուջեի  պլանը /ճշտված/ կազմել է 1103102.5 դրամ, որի դիմաց հավաքագրվել է 1122814.8 հազ․ դրամ, կատարվել է 101.8 % ով, առկա է 19712.3 հազ.  դրամ եկամուտների գերակատարում։  
Ֆոնդային բյուջեն կատարվել է 16.1% ով /պլան՝ 855000.0 հ․դրամ, փաստացի՝ 137702.3 հ․դրամ/,  թերակատարումը կազմել է 717297.7 հազ. դրամ, ինչը պայմանավորված է առաջին կիսամյակում կապիտալ ծրագրերի  դեռևս ընթացքի մեջ գտնվելով, հետևաբար, պետական բյուջեից սուբվենցիաներ չեն ստացվել և վարչական բյուջեի պահուստային ֆոնդից ֆոնդային բյուջե հատկացումներ չեն կատարվել։
 Վարչական բյուջեում սեփական եկամուտները կատարվել են 107,0 %-ով  /պլան` 283660,0 հազ. դրամ, փաստացի` 303542,6 հազ. դրամ/, գերակատարումը կազմել է 19882,6 հազ. դրամ կամ 7,0 %:  
Եկամտատեսակներից գերակատարվել է հողի հարկի հավաքագրումը, որի կատարողականը կազմել է 141,0 %,  գույքահարկ շենք-շինություններից՝ 244,2%, տեղական տուրքերը՝ շուրջ 7 անգամ,  վարձակալության վճարը՝ 3 անգամ, ինքնակամ կառույցների օրինականացման վճարները՝ շուրջ 4 անգամ։ 
Թերակատարվել է  անշարժ գույքի հարկի հավաքագրումը, որը կազմել է  38,9 %, տրանսպորտային միջոցների գույքահարկի հավաքագրումը կազմել է 94,0 %, աղբահանության վճարը՝  64,4 % :
Համայնքի  ֆոնդային բյուջեի  եկամուտներ՝ 150000,0 հազ. դրամ եռամսյակային պլանի  դիմաց   կատարվել է 100233,5 հազ. դրամի հողի օտարում, կատարողականը կազմել է 66,8%, սուբվենցիոն հատկացումները կազմել են 37468,8 հազ․ դրամ՝  2024թվականին իրականացված Սևան քաղաքի  լուսավորության ցանցի ընդլայնում  ծրագրի դիմաց։ 
Վարչական բյուջեի պահուստային ֆոնդից առաջին կիսամյակում հատկացումներ չեն կատարվել:
 Նախորդ՝ 2024թվականի առաջին կիսամյակի բյուջեի համեմատությամբ համայնքի բյուջեի եկամուտները պակասել են 226984,9 հազ. դրամով, կամ 15,3 %, նվազեցումը պայմանավորված է ֆոնդային բյուջեի թերակատարմամբ /598769,6 հազ. դրամ կամ 81,3 %/, իսկ  վարչական մասով  եկամուտները ավելացել են 207184,7  հազ. դրամով  /22,6%/ : Աճը պայմանավորված է հիմնականում պետական բյուջեից համահարթեցման նպատակով տրամադրվող դոտացիայի գումարի ավելացմամբ ՝ 123006,6 հազ. դրամով /18.1%/ :
Սեփական եկամուտների փաստացի հավաքագրումը 2025թվականի առաջին կիսամյակում կազմել է 303542,6 հազ․ դրամ՝  2024թվականի 236082,6 հազ․ դրամի դիմաց, այսինքն՝ 2025թվականի առաջին կիսամյակում  սեփական եկամուտների հավաքագրումը 67460,0  հազ․ դրամով կամ 28,6 %-ով ավել է կատարվել:
Համայնքի 2025 թվականի  առաջին կիսամյակի  բյուջեի եկամուտների կատարման վերաբերյալ ավելի մանրամասն ցուցանիշները և համեմատականը 2024թվականի առաջին կիսամյակի  նկատմամբ արտացոլված է  հավելված 2-ում:       
    Համայնքի բնակավայրերի կողմից սեփական եկամուտների 2025թվականի առաջին կիսամյակի բյուջեի կատարման վերաբերյալ ավելի մանրամասն ցուցանիշները և համեմատականը  2024թվականի առաջին կիսամյակի համեմատ արտացոլված է հավելված 3-ում:
Ծախսեր
Եկամուտների կատարման ցուցանիշներից ելնելով`  կատարվել են Սևան համայնքի 2025թվականի առաջին կիսամյակի  բյուջեի  ծախսերը:  Համայնքի բյուջեի ծախսերը կատարվել է  57,0 %-ով / 1721304,0 հազ. դրամ պլանային  ծախսերի դիմաց  փաստացի կատարվել  է 981414,4  հազ. դրամի  ծախս,  կամ  թերակատարումը  կազմել  է 739890,1 հազ. դրամ կամ  42,9 %/ :
Վարչական  բյուջեի  ծախսերն առաջին կիսամյակում կատարվել են  66,1 %-ով (պլան` 1101008,5 հազ.  դրամ,  փաստացի՝  728150,5 հազ. դրամ),  թերակատարումը կազմել է 372858,0 հազ. դրամ / 33,9 % /: Վարչական բյուջեի  փաստացի ծախսերի 42,8 %-ը կամ 311965,3 հազ. դրամը կազմել են կրթության և մշակույթի ծախսերը,  208134,3 հազ.դրամ /28,6 տոկոս/` ընդհանուր բնույթի համայնքային ծառայությունները, 193600,0 մլն. դրամ  /26.5 տոկոս/` սանիտարական մաքրման և աղբահանության ծախսերը: 
Ըստ առանձին  ոլորտների՝ համայնքի 2025թ. առաջին կիսամյակի  բյուջեի ծախսերի կատարողական այսպիսին է՝  կրթության ծախսեր` 108,9 %, մշակույթի ծախսեր` 99,6 %, սանիտարական մաքրման և աղբահանության ծախսեր ՝95,6 %:
Համայնքի առաջին կիսամյակի  բյուջեի ֆոնդային մասի  ծախսերը  կատարվել են 27,4 %-ով (պլան` 925295,5  հազ. դրամ, փաստացի ծախս` 253263,9  հազ. դրամ), թերակատարումը կազմել է 672031,6 հազ․ դրամ կամ 72,6 տոկոս: 
    Համայնքի 2025թվականի բյուջեի առաջին կիսամյակի ծախսերի կատարման ցուցանիշները և համեմատականը  2024թվականի նույն ժամանակահատվածի հետ արտացոլված են հավելված 4-ում

